К ОПУБЛИКОВАНИЮ 
КОМИ РЕСПУБЛИКАСА ЮРАЛЫСЬЛӦН
ИНДӦД
«Содтӧд дасьлун режим пыртӧм йылысь» 
Коми Республикаса Юралысьлӧн 2020 во рака тӧлысь 15 лунся 
16 №-а Индӧдӧ вежсьӧмъяс пыртӧм йылысь
Шуа:
1. Пыртны «Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс содтӧд серти.
2. Тайӧ Индӧдыс вынсялӧ сійӧс официальнӧя йӧзӧдан лунсянь.
Коми Республикаса Юралысь
                                                                 В. Уйба
Сыктывкар
2021 вося ӧшым тӧлысь 16 лун
151 №
Коми Республикаса Юралысьлӧн
2021 во ӧшым тӧлысь 16 лунся 151 №-а Индӧд дорӧ
СОДТӦД
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ пыртӧм 
ВЕЖСЬӦМЪЯС
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдын:
1) 5.42 пунктын «6 тӧлысьысь дырджык сайын» кывъяс вежны «12 тӧлысьысь дырджык сайын» кывъясӧн;
2) 13.1 пункт киритны;
3) 19.11 пунктса кӧкъямысӧд абзацын «6 календарнӧй тӧлысьысь» кывъяс вежны «12 календарнӧй тӧлысьысь» кывъясӧн, «72 часысь» кывъяс вежны «48 часысь» кывъясӧн;
4) 19.153 пунктын:
а) коймӧд абзацын «3 лунысь абу водзджык» кывъяс вежны «48 часысь абу водзджык» кывъясӧн;
б) квайтӧд абзацын «72 часысь» кывъяс вежны «48 часысь» кывъясӧн;
в) коймӧд, квайтӧд абзацъясын «6 календарнӧй тӧлысьысь» кывъяс вежны «12 календарнӧй тӧлысьысь» кывъясӧн;
5) 206 пунктын «6 тӧлысьысь унджык сайын» кывъяс вежны «12 тӧлысьысь унджык сайын» кывъясӧн;
6) 222 пунктса кызь коймӧд абзац гижны тадзи:
«гражданалы позьӧ волыны тайӧ Индӧд дорӧ 11 содтӧдын индӧм лыддьӧг серти организацияяслӧн, асшӧр уджалысьяслӧн объектъясӧ сэтшӧм условие дырйи, кор быд волысьлӧн эм COVІD-19 выль коронавирус инфекцияысь вакцинируйтӧмалӧн либӧ COVІD-19 выль коронавирус инфекцияӧн висьмылӧмалӧн сертификатысь QR-код (кодъяслӧн бурдан кадпассянь кольӧма 12 календарнӧй тӧлысьысь абу унджык) либӧ COVІD-19 выль коронавирус инфекция босьтчӧдысьӧс аддзӧм вылӧ ПЦР-тестлӧн отрицательнӧй бӧртас, кутшӧмӧс нуӧдӧма мероприятие заводитчытӧдз 48 часысь абу сёрджык (сэк, кор эм медицина документ сы йылысь, мый вакцина вӧчӧм вылӧ эмӧсь медицина боксянь паныд помкаяс) (оз паськав йӧз вылӧ, кодъяслы абу тырӧма 18 арӧс, кодъяс ветлӧны мероприятиеяс вылӧ QR-код да ПЦР-тестлысь бӧртас петкӧдлытӧг). Граждана серти, кодъяс колльӧдӧны вермытӧм челядьӧс вермытӧмӧс (вермытӧм челядьӧс) реабилитируйтан асшӧр уджтас серти наӧн услугаяс босьтӧм могысь, кутшӧмӧс дасьтӧма медико-социальнӧй экспертиза нуӧдысь федеральнӧй учреждениеӧн, объектъяс лыддьӧглӧн 2 пунктын (тайӧ Индӧд дорӧ 11 содтӧд) индӧм организацияяслӧн, асшӧр уджалысьяслӧн объектъясӧ волігӧн оз вӧдитчыны COVІD-19 выль коронавирус инфекция босьтчӧдысьӧс аддзӧм вылӧ ПЦР-тестлӧн отрицательнӧй бӧртас йылысь корӧмӧн сэк, кор вылынджык индӧм гражданалӧн эм медицина документ сы йылысь, мый COVІD-19 выль коронавирус инфекцияысь вакцина вӧчӧм вылӧ эмӧсь медицина боксянь паныд помкаяс. Волысьӧн петкӧдлан QR-кодлысь збыльлун прӧверитӧмсӧ могмӧдӧны электроннӧй устройствоса камераӧн сійӧс сканируйтӧмӧн, кутшӧмӧс йитӧма «Ӧтуввез» юӧртан да телекоммуникация вез дорӧ, сы лыдын Канму да муниципальнӧй услугаяслӧн ӧтувъя порталӧн, «Госуслуги. Стопкоронавирус» торъя приложениеӧн вӧдитчӧмӧн;».
